
ᑐᓂᔭᐅᓯᒪᔪᑦ 

 

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

 

ᐃᒪᓇᐃᓘᖅᑕᐅᖁᓗᒋᑦ 

 

 

ᑐᓴᐅᒪᔪᑎᒃᓴᑦ:        ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ: ᑲᑎᖢᑎᒃ ᐱᔭᐅᔪᓐᓇᖅᑐᓄᑦ ᐃᓱᒪᓕᐅᕈᑎᒋᔭᐅᔪᑦ ᐆᒧᖓ ᐃᑦᓱᐊᖅᑐᖅᕕᒃᒥᑦ (Gulf of 

Boothia) ᓇᓄᕐᓄᑦ  

 

ᐅᖃᐅᓯᖃᒃᓯᒪᓂᖏᑦ:  

• ᐅᓇ ᐃᑦᓱᐊᖅᑐᖅᕕᒃᒥᑦ (GB) ᓇᓄᐃᑦ ᑕᐅᕗᙵᐅᕙᒃᑐᑦ ᐊᐅᓚᑕᐅᔪᑦ ᓄᓇᕗᒥᑦ (ᐊᔾᔨᙳᐊᖅ 1). ᑭᖑᓕᖅᐹᖅ 

ᖃᐅᔨᓴᖅᑕᐅᔾᔪᑎ ᐅᓄᕐᓂᖏᓐᓄᑦ ᐱᓕᕆᐊᖑᓚᐅᕐᓯᒪᔪᖅ 1998-2000 ᐊᑯᓐᓂᖓᓂᒃ, ᐊᒻᒪᓗ ᖃᐅᔨᒍᑎᐅᓪᓗᓂ 

ᒫᓂ 1592-ᓂᑦ ᓇᓄᖃᕐᓂᖓᓂᒃ. ᐅᕙᓂ ᐃᑦᓱᐊᖅᑐᖅᕕᒃᒥᑦ (GB) ᓇᓄᐃᑦ ᐅᓄᕐᓂᖏᑦ 

ᓱᖁᓯᕐᓯᒪᓗᐊᓚᐅᕐᓯᒪᙱᑦᑐᑦ 2000-ᒥᑦ ᐅᕝᕙᓘᓐᓃᑦ ᐅᓄᕐᓯᕙᓪᓕᐊᒐᓱᒋᔭᐅᓪᓗᑎᒃ. 

• ᓄᓇᓕᐅᔪᑦ ᐅᑯᓇᓂ ᐃᒡᓗᓕᒃ, ᓴᓂᕋᔭᒃ, ᑕᓗᕐᔪᐊᖅ, ᐅᖅᓱᖅᑑᖅ, ᐊᒻᒪ ᑰᒑᕈᒃᒥᐅᑕ ᓇᓐᓄᒐᓱᖃᑦᑕᖅᑐᑦ 

ᐃᑦᓱᐊᖅᑐᖅᕕᒃᒥᑦ. ᒫᓐᓇ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) ᐃᑦᓱᐊᖅᑐᖅᕕᒃᒧᑦ 74 ᓇᓄᐃᑦ ᐊᕐᕌᒍᒥᑦ. ᓇᓄᐃᑦ 

ᐱᔭᐅᔪᓐᓇᕐᑐᑦ ᐅᑯᐊ ᐊᑯᓐᓂᖓᓂᒃ 2004/2005 ᐊᒻᒪ 2018/2019 63-ᓂ ᓇᓐᓄᒍᓐᓇᓚᐅᕐᓯᒪᔪᑦ ᐊᕐᕌᒍᒥᑦ 

(ᐊᔾᔨᙳᐊᖅ 2). ᐅᓄᙱᓐᓂᕐᓴᐅᔾᔪᑎᑦ ᑲᑎᖢᑎᒃ ᐱᔭᐅᔪᓐᓇᕐᑐᑦ ᐋᖅᑭᒃᑕᐅᓯᒪᔪᒃᓴᐅᔪᖅ ᓄᓇᓕᖕᓂ 

ᐊᐅᓚᑦᑎᓂᒃᑯᑦ, ᑖᓐᓇᓕ ᓄᖅᑲᖅᑎᑕᐅᖃᑦᑕᓚᐅᕐᑐᖅ ᐊᕐᓇᕐᓗᐃᑦ ᐱᔭᐅᔪᓐᓇᕐᓂᖏᑦ ᐅᕙᓂ 2:1 ᐊᖑᓴᓪᓗᖕᓂ 

ᒪᕐᕉᖕᓂ ᐊᕐᓇᕐᓗᖕᓂ ᐊᑕᐅᓯᕐᒥ ᐱᔪᓐᓇᖅᖢᑎᒃ ᐊᒻᒪ ᑕᐃᒪᐃᑎᑕᐅᓂᑰᓪᓗᓂ ᐊᕐᓇᕐᓗᖕᓂ 

ᐱᓗᐊᑲᑕᓕᕋᔭᕆᐊᒃᓴᖏᓐᓂᒃ ᐊᒻᒪ ᐱᔭᐅᔪᓐᓇᕐᑐᓂᒃ ᐅᓄᕈᓐᓃᖅᐹᓪᓕᕈᑎᐅᓗᓂ, ᐊᒻᒪᓗ ᓯᑯ ᐱᐅᙱᓐᓂᖓᓄᑦ 

ᐊᖑᓇᓱᖕᓇᙱᓐᓂᕐᓴᐅᕙᒃᖢᑎᒃ ᐃᑦᓱᐊᖅᑐᖅᕕᒃᒥᑦ ᐊᖑᓇᓱᒋᐊᖅᐸᒃᑐᓄᑦ.  

• ᐅᓄᕐᓂᕆᔭᐅᔪᑦ ᑲᑎᑕᐅᓯᒪᔪᑦ ᓄᑕᐅᙱᓗᐊᓚᐅᕐᒪᑕ, ᐊᒻᒪᓗ ᓄᑖᓂᒃ ᖃᐅᔨᓴᕆᐊᖃᓚᐅᕐᖢᑎᒃ ᖃᔅᓯᐅᓂᖏᓐᓄᑦ 

ᑕᒪᐅᙵᖅᐸᒃᑐᑦ ᓇᓄᐃᑦ. ᓄᓇᓕᖕᓂ ᐅᖃᓪᓚᖃᑎᖃᓚᐅᕐᓯᒪᑎᓪᓗᒋᑦ 2012 ᐊᒻᒪ 2013-ᒥᑦ, ᓄᑖᒥ ᐊᕐᕌᒍᓂ 

ᐱᖓᓱᓂ ᖃᐅᔨᓴᕐᓂᕐᒥᒃ 2015-ᒥᑦ ᐱᒋᐊᓕᓚᐅᕐᓯᒪᔪᑦ. ᐊᑐᖅᑕᐅᓚᐅᕐᑐᕐᓕ ᖃᐅᔨᓴᕐᓂᕐᒧᑦ 

ᐸᒡᕕᓵᕆᓐᓇᙱᓐᓂᕐᓴᒥᑦ ᖃᓄᐃᑦᑑᓂᖏᓐᓂᒃ (DNA) ᖃᐅᔨᓴᖅᑕᐅᔪᒃᓴᓕᕆᓪᓗᑎᒃ. ᐅᓇ ᓄᑖᖅ ᖃᐅᔨᓴᕐᓂᖅ 

ᐱᓕᕆᐊᖑᓚᐅᕐᑐᖅ 2015-ᓗ 2017-ᓗ ᐊᑯᓐᓂᖓᓂ. 

• ᓄᓇᕗᒥᑦ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (DOE) ᓯᕗᓂᐊᒍᑦ ᐸᕐᓇᒃᓯᒪᓚᐅᕐᓯᒪᔪᑦ ᓄᓇᓕᖕᓂ ᐱᓕᕆᓂᐅᓗᓂ 

ᑲᑎᕐᓱᐃᕙᓪᓕᐊᓂᒃᑯᑦ ᓄᓇᓕᖕᓂ ᖃᐅᔨᒪᔭᐅᔪᑐᖃᕐᓂᒃ ᐅᑯᓇᙵ ᐃᑦᓱᐊᖅᑐᖅᕕᒃᐅᑉ ᖃᓂᒋᔭᖓᓂ ᓄᓇᓕᖕᓂᑦ 

ᐊᒻᒪ ᐊᖑᓇᓱᒃᑎᓂᒃ. ᑭᓯᐊᓂᓕ, ᐅᓇ ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᖅ ᐊᔪᕈᑎᒋᔭᐅᓚᐅᕐᑐᖅ ᓄᓇᓕᖕᓂ 

ᐅᐸᑲᑕᒡᓗᓂ ᐊᐱᕐᓱᑲᑕᒋᐊᒃᓴᖅ 2020-ᒥᑦ. ᑕᐃᒪᐃᓐᓂᖓᓄᑦ, ᖃᐅᔨᓴᕐᓂᖅ ᐱᓕᕆᐊᖑᔭᕆᐊᖃᓕᓚᐅᕐᑐᖅ 

ᐃᓄᖃᙱᑦᑐᓂᒃ ᐊᒻᒪᓗ ᑲᔪᓯᓪᓗᓂ ᔭᓄᐊᕆ 2021-ᒥᑦ. 

 

 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

• ᑭᖑᓪᓕᖅᐹᑦ ᐅᓂᒃᑳᑦ ᐊᒻᒪ ᖃᐅᔨᒍᑎᐅᔪᑦ 2015-2017 ᖃᐅᔨᓴᕐᓂᕐᒥᒃ ᐱᐊᓂᒃᑕᐅᓚᐅᕐᓯᒪᔪᖅ ᐊᒻᒪᓗ 

ᑐᓂᐅᖃᖅᑕᐅᓪᓗᑎᒃ ᑕᒪᑐᒧᖓ ᐊᐅᓚᑦᑎᓂᕐᒧᑦ ᐱᓕᕆᖃᑕᐅᔪᓂᒃ 2020 ᐊᐅᔭᖓᓂ. ᐅᓇ ᐅᓄᕐᓂᖏᓐᓄᑦ 

ᐃᓱᒪᒋᔭᐅᔪᖅ ᒫᓃᓐᓂᖏᓐᓂᒃ 1525 ᓇᓄᐃᑦ ᖃᐅᔨᓴᖅᑐᓕᕆᓂᒃᑯᑦ ᐊᓯᒋᓗᐊᙱᑕᖓ ᐅᓄᖕᓂᖏᓐᓄᑦ 

ᐃᓱᒪᒋᔭᐅᓚᐅᕐᓯᒪᔪᒥᒃ ᐃᒪᓐᓇ 1592 (1998-2000). 

• ᐅᑯᐊ ᓄᑖᑦ ᖃᐅᔨᔭᐅᒍᑏᑦ ᑕᒫᓃᑦᑐᑦ ᓇᓄᐃᑦ ᓈᒻᒪᖕᓂᖏᓐᓂᒃ ᐊᒻᒪᓗ ᐅᓄᕐᓯᒃᑲᓐᓂᕈᓐᓇᕐᓂᐊᖅᖢᑎᒃ. 

ᒪᑯᓄᖓ ᐊᑎᕐᑕᓛᓄᑦ ᐊᖏᑎᒋᓂᖏᑦᑎᒍᑦ ᐅᑯᓇᓂ 2015-2017 ᒫᓃᓚᐅᕐᑐᑦ 1.61 (95% 

ᐱᑕᖃᑦᑎᐊᕐᓂᖏᑦᑎᒍᑦ [CI] = 1.51 – 1.70) ᐊᒻᒪ 1.53 (95% CI = 1.41 – 1.64), ᖃᐅᔨᓴᖅᑕᐅᓪᓗᑎᒃ 

ᓯᕗᓂᐊᒍᑦ ᖃᐅᔨᒋᐊᕈᑎᖃᕋᑎ ᐅᑯᐊ ᐊᓯᐊᒍᑦ 1998-2000. 

• ᑎᒥᖏᓐᓄᑦ ᑕᐅᑦᑐᕆᔭᐅᔪᑦ ᓇᓄᕐᓂ ᐅᐱᙶᒃᑯᑦ ᐊᖏᒡᓕᕚᓪᓕᕐᓯᒪᔪᑦ ᐅᑯᐊ ᐊᑯᓐᓂᖓᓂᒃ 1998-2000 ᐊᒻᒪᓗ 

2015-2017, ᑕᒪᓐᓇᓗ ᓯᑰᑉ ᖃᓄᐃᓕᖓᓂᖓ ᐊᓯᙳᖅᐸᓪᓕᐊᓂᖓᓄᑦ (ᓲᕐᓗ ᒥᒃᖠᕚᓪᓕᕐᓂᖏᓐᓂᒃ 

ᓯᑯᑐᖃᐃᑦ) ᖃᐅᔨᓴᕐᕕᐅᔪᒥᑦ. ᐊᓯᔾᔨᕈᑎᐅᔪᑦ ᓯᑯᑐᖃᕐᓂᒃ ᐱᑕᖃᕈᓐᓃᕐᓂᕐᓴᐅᔪᓄᑦ ᐊᒻᒪᓗ ᐊᕐᕌᒍᒧᑦ 

ᓯᑯᑕᖃᕐᓂᕐᓴᐅᓂᖓᓄᑦ ᓇᓄᕐᓂ ᓂᕆᔭᒃᓴᖏᓐᓂᒃ ᐱᔪᓐᓇᕐᓂᕐᓴᐅᒍᑎᐅᓇᓱᒋᔭᐅᔪᖅ.  

• ᐱᔾᔪᑎᒋᓪᓗᒍ ᓇᒧᙵᐅᕙᓪᓕᐊᓂᖏᓐᓄᑦ ᑲᑎᑕᐅᕙᓪᓕᐊᔪᑦ ᐱᑕᖃᙱᓗᐊᕐᓂᖏᓐᓂᒃ (ᓲᕐᓗ 

ᓂᐱᓕᐅᕐᓯᒪᓂᒃᑯᑦ/ᐅᖓᓯᒌᖕᓂᕐᒧ) ᑕᐃᒪᓕ ᐊᔪᕐᓇᖅᑐᕈᓘᖕᒪᑦ ᓇᓗᓇᐃᕆᐊᒃᓴᖅ ᖃᔅᓯᐅᔭᕆᐊᒃᓴᖏᓐᓂ 

ᑕᒪᐅᙵᖅᐸᓪᓕᐊᔪᑦ ᐊᒻᒪ ᑕᒫᓃᒍᓐᓃᕐᓴᒪᔪᑦ ᒫᓃ ᐃᑦᓱᐊᖅᑐᖅᕕᒃᐅᓪᓗ (GB) ᐊᒻᒪ ᐊᓯᐊᓃᑦᑐᑦ ᓇᓄᐃᑦ. 

ᐱᑕᖃᕋᓗᐊᕐᑎᓪᓗᒍ ᑕᒪᐅᙵᖅᐸᒃᑐᑦ ᐃᓂᒋᕙᒃᑕᖏᑦ, ᓇᓄᐃᑦ ᐊᓯᐊᓂᒃ ᓄᓇᒦᑦᑐᑦ 

ᐅᑎᖅᑕᕋᐅᔭᖃᑦᑕᖅᑐᒃᓴᐅᖕᒪᑕ ᐃᓂᒋᔭᐅᔪᑦ ᐊᑯᓐᓂᖏᑦᑎᒍᑦ ᖃᓄᐃᓕᖓᓕᕐᓂᖓᓄᑦ ᓯᓚᐅᑉ. ᐅᓄᕐᓂᖏᓐᓄᑦ 

ᐃᓱᒪᒋᔭᐅᔪᖅ ᓴᖅᑭᑎᑦᑎᓯᒪᔪᖅ “ᐅᓄᓛᒃᑯᑦ” (ᓲᕐᓗ, ᐃᓚᐅᑎᑦᑎᓯᒪᔪᖅ ᑕᒪᐃᓐᓂ ᓇᓄᕐᓂᒃ ᐃᑦᓱᐊᖅᑐᖅᕕᒃᒥᑦ 

ᐊᐅᓚᑦᑎᕕᐅᔪᒥᑦ). 

• ᐅᓇ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) 74 ᐅᓄᕐᓂᐅᔪᖅ ᐋᖅᑭᒋᐊᖅᑕᐅᓯᒪᙱᑦᑐᖅ ᑕᒪᐅᙵᖅᐸᒃᑐᓄᑦ 

ᓇᓄᕐᓄᑦ ᐊᕐᕌᒎᓕᕐᑐᓂᒃ ᖁᓕᓂᒃ ᓇᓐᓄᒐᓱᖕᓇᐅᑎᓪᓗᒍ. ᓇᓄᐃᑦ ᐱᔭᐅᔪᓐᓇᖃᑦᑕᕐᓯᒪᔪᑦ ᐊᕐᕌᒎᓕᕐᑐᓂᒃ 

ᑕᓪᓕᒪᓂᒃ ᒫᓃᓯᒪᔪᖅ 64-ᓂ ᓇᓐᓄᒍᓐᓇᖅᖢᑎᒃ (ᐊᔾᔨᙳᐊᖅ 2). 

 

ᐊᐱᖅᓱᕐᓃᑦ:  

• ᐅᐸᖃᑎᒌᖕᓂᒃᑯᑦ ᓄᓇᓕᖕᓂ ᖃᐅᔨᓇᓱᑲᑕᓚᐅᕐᑐᑦ ᒪᑯᓂᖓ ᑭᒡᒐᖅᑐᐃᔨᐅᔪᓂᒃ ᐃᑦᓱᐊᖅᑐᖅᕕᒃᒧᑦ 

ᐊᖑᓇᓱᒃᑐᓕᕆᔨᒃᑯᓐᓂᒃ (HTO) ᐅᒃᑑᐱᕆ 20-ᓗ 28-ᓗ ᐊᑯᓐᓂᖓᓂᒃ 2020.  

• ᐊᖏᖃᑎᒌᖕᓂᕐᑕᖃᓚᐅᕐᑐᖅ ᐊᖑᓇᓱᒃᑐᓕᕆᔨᓄᑦ ᐅᑯᓂᖓ ᖃᐅᔨᔭᐅᓯᒪᔪᓄᑦ ᓄᓇᕗᒥᑦ ᒐᕙᒪᒃᑯᑦ 

ᐅᓂᒃᑳᖏᓐᓂᒃ, ᐃᓚᖏᓪᓕ ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᑦ ᐊᐱᕆᓚᐅᕐᖢᑎᒃ ᖃᓄᖅ ᐅᓄᒃᑲᓐᓂᕐᑐᓂᒃ 

ᓂᕕᙵᑕᖅᑖᕈᓐᓇᕐᒪᖓᑕ.  

• ᑕᐃᒪᐃᓐᓂᐸᓗᒃ ᐊᖑᓇᓱᒃᑐᓕᕆᔨᐅᔪᑦ ᐃᓱᒫᓘᑎᖃᓚᐅᕐᑐᑦ ᐊᖑᓇᓱᒃᑐᓕᕆᔨᒃᑯᑦ 

ᓂᕕᙵᑕᖅᑖᖅᑎᕙᖕᓂᖏᓐᓂᒃ ᑕᒪᓐᓇᓗ ᕿᒥᕐᕈᐊᖅᑕᐅᒃᑲᓐᓂᖁᔭᐅᓪᓗᓂ ᐊᔾᔨᒌᒃᑎᑦᑎᓂᖅ ᐊᒻᒪ 

ᓇᓕᒧᒌᒃᑎᑦᑎᓂᖅ ᐊᑐᖅᑕᐅᒐᓗᐊᕐᒪᖔᑦ ᓄᓇᓕᖕᓂ ᐊᖑᓇᓱᒋᐊᖅᐸᒃᑐᓂᑦ ᐃᑦᓱᐊᖅᑐᖅᕕᒃᒥᑦ ᓇᓄᕐᓂ.  

• ᐃᖅᑲᓇᐃᔭᖅᑎᑦᑎᔨᐅᔪᑦ ᐅᑯᓇᙵᑦ ᓄᓇᕗᑦ ᑐᙵᕕᒃ (NTI), ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ (NWMB), ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KRWB), ᐊᒻᒪᓗ ᕿᑭᖅᑖᓗᒃᒥᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (QWB) ᐊᑐᐃᓐᓇᐅᓚᐅᕐᒥᔪᑦ ᑲᑎᒪᔪᓂ ᐅᐸᑲᑕᒃᖢᑎᒃ (ᑕᑯᓗᒍ ᓇᓗᓇᐃᔭᕐᓯᒪᔪᑦ 

ᐅᕙᓂ ᐃᑦᓱᐊᖅᑐᖅᕕᒃᒥᑦ ᖃᐅᔨᓇᓱᖕᓂᕐᒧᑦ ᐅᓂᒃᑳᓂᒃ ᐅᑯᓇᙵᑦ ᓄᓇᕗᒥᑦ ᒐᕙᒪᒃᑯᑦ ᐊᕙᑎᓕᕆᔨᖏᓐᓂᒃ).  

• ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KWB) ᐅᐸᒍᑎᔪᓐᓇᓚᐅᙱᑦᑐᑦ. 

 

 

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ (DOE) ᐃᓱᒪᓕᐅᕆᔪᑦ ᐊᓯᙳᖅᑎᑕᐅᙱᓪᓗᓂ ᒫᓐᓇ ᑲᑎᖢᑎᒃ ᐱᔭᐅᔪᓐᓇᕐᑐᑦ 

ᐅᓄᕐᓂᖏᑦ (TAH) 74 ᓇᓄᐃᑦ ᐃᒻᒪᓐᓇ 1:1 ᐊᑕᐅᓯᖅ ᐊᖑᓴᓪᓗᖅ ᐱᔭᐅᔪᖅ ᓇᓕᒧᓪᓗᒍ ᐊᑕᐅᓯᕐᒥ 

ᐊᕐᓇᕐᓗᖕᒥ ᐱᔪᓐᓇᕐᓂᕐᒧᑦ. 

 

ᐱᔾᔪᑎᖏᑦ:  

a. ᐃᓱᒪᓕᐊᕆᔭᐅᔪᖅ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) ᐃᓱᒪᒋᔭᖃᕐᓂᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᐊᓄᑦ 

ᑕᒪᒃᑯᐊ ᓇᓄᐃᑦ ᐅᓄᕐᓂᖏ ᓈᒻᒪᒐᓱᒃᖢᒋᑦ. ᖃᐅᔨᓴᕈᑎᕕᓃᑦ ᓴᖅᑭᑎᑦᑎᓯᒪᔪᑦ ᐅᓄᕐᓂᕆᔭᐅᔪᑦ 

ᓱᕈᓯᓗᐊᕐᓯᒪᙱᓐᓂᖏᓐᓂᒃ ᐅᓇ ᐊᑐᖅᑕᐅᓪᓗᓂ 74-ᓂ ᓇᓐᓄᒍᓐᓇᕐᓂᖅ ᐅᕘᓇ ᑲᑎᖢᑎᒃ 

ᐱᔭᐅᔪᓐᓇᖅᑐᑎᒍᑦ (TAH). 

b. ᐃᓱᒪᓕᐊᕆᔭᐅᔪᖅ ᐃᓱᒪᒋᔭᖃᕈᑎᐅᖕᒥᔪᖅ ᐊᓯᙳᖅᐸᓪᓕᐊᓂᖓ ᓄᓇᐅᑉ ᖃᓄᐃᑉᐸᓪᓕᐊᒍᑎᓄᑦ, 

ᐊᒻᒪᓗ ᐅᑯᐊ ᐃᑦᓱᐊᖅᑐᖅᕕᒃᒥᑦ ᓇᓄᐃᑦ ᐃᓚᒋᔭᐅᒻᒪᕆᒃᖢᑎᒃ. ᓄᓇᐅᑉ ᖃᓄᐃᑉᐸᓪᓕᐊᓂᖓ 

ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᒻᒪᓗ ᐊᑯᓂᕈᓗᒃ 

ᐊᒃᑐᐃᒍᑎᐅᔪᓐᓇᖅᑐᓄᑦ, ᑕᒪᒃᑯᐊ ᐊᓯᙳᖅᐸᓪᓕᐊᒍᑎ ᑭᓯᒧᑦ ᓇᓗᓇᖅᑐᒥᒃ. 

c. ᐋᖅᑭᒃᓱᐃᓂᖅ ᐃᑦᓱᐊᖅᑐᖅᕕᒃᒥ ᓇᓐᓄᒃᑕᐅᔪᓐᓇᖅᑐᑦ ᒫᓐᓇ ᖁᕝᕙᕆᐊᖅᑕᐅᒃᐸᑕ 

ᐅᓗᕆᐊᓇᕆᔭᐅᖕᒪ ᐅᓄᕈᓐᓃᓗᐊᕋᔭᕐᓂᖏᓐᓂᒃ, ᒫᓂᑐᐃᓐᓇᐅᙱᑦᑐᖅ ᐃᑦᓱᐊᖅᑐᖅᕕᒃᒥᑦ 

ᑭᓯᐊᓂᓕ ᖃᓂᒋᔭᖓᓂ ᓇᓄᕐᓂ ᒪᑯᓄᖓ ᐊᓯᐊᓄᐊᖅᐸᓪᓕᐊᓂᕐᒧ/ᑕᒪᐅᙵᖅᐸᓪᓕᐊᔪᑦ 

ᐅᓄᕐᓂᖏᓐᓄᑦ. 

d. ᐅᓇ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) 74 ᐅᓄᕐᓂᐅᔪᖅ ᐋᖅᑭᒋᐊᖅᑕᐅᓯᒪᙱᑦᑐᖅ 

ᑕᒪᐅᙵᖅᐸᒃᑐᓄᑦ ᓇᓄᕐᓄᑦ ᐊᕐᕌᒎᓕᕐᑐᓂᒃ ᖁᓕᓂᒃ ᓇᓐᓄᒐᓱᖕᓇᐅᑎᓪᓗᒍ. ᐊᕐᕌᒎᓕᕐᑐᓂᒃ 

ᑕᓪᓕᒪᓂᒃ ᓇᓐᓄᒃᑕᐅᔪᓐᓇᖅᑐᑦ ᒫᓃᓯᒪᔪᖅ 64-ᓂ ᓇᓐᓄᒍᓐᓇᖅᖢᑎᒃ.  
 

2. ᐊᕙᑎᓕᕆᔨᒃᑯᑦ (DOE) ᐃᓱᒪᓕᐅᕆᓚᐅᕐᑐᑦ ᑕᒪᒃᑯᐊ ᐱᓕᕆᐊᖃᖅᑐᓕᒫᑦ ᐊᕕᒃᑐᕐᓯᒪᓂᒃᑯᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑐᔾᔨᖃᑎᒌᖏᑦ ᐅᖃᓪᓚᖃᑎᖃᕐᓗᑎᒃ ᐃᑦᓱᐊᖅᑐᖅᕕᒃᒥᑦ ᓇᓐᓄᒃᑕᐅᔪᓐᓇᖅᑐᓄᑦ 

ᓂᕕᙵᑕᒃᓴᐃᑦ ᐊᕕᒃᑐᖅᑕᐅᓂᖓᓂᒃ ᓄᓇᓕᖕᓂ ᐊᒃᑐᖅᑕᐅᓯᒪᔪᓂᒃ, ᐃᓚᖃᕐᓗᓂ ᓇᓐᓄᒃᑕᐅᔪᓐᓇᖅᑐᑦ 

ᒫᓂ ᖃᒡᒋᐅᔭᕐᒥᑦ (M’Clintock Channel [MC]) ᓇᓄᐃᑦ.  

 

 

ᐱᔾᔪᑎᖏᑦ: 

a. ᐅᖃᖃᑎᖃᕐᓂᒃᑯᑦ ᑲᑎᒪᑎᓪᓗᒋᑦ (ᐅᒃᑑᐱᕆ 19-21,2020) ᐊᔾᔨᐸᓗᖏᓐᓂᒃ ᐃᓱᒫᓘᑎᖃᓚᐅᕐᑐᑦ 

ᐊᑐᓂ ᓄᓇᓕᐅᔪᑦ ᐆᒥᖓ ᒫᓐᓇ ᓂᕕᙵᑕᖅᑖᖅᑎᑦᑎᕙᖕᓂᕐᒥ ᐃᑦᓱᐊᖅᑐᖅᕕᐅᑉ 

ᖃᓂᒋᔭᖓᓃᑦᑐᓄᑦ ᓄᓇᓕᖕᓄ ᐋᖅᑭᒃᓱᖅᑕᐅᒃᑲᓐᓂᕆᐊᖃᕐᓂᖓᓂᒃ ᐊᒻᒪᓗ 

ᐱᔭᐅᔪᓐᓇᖅᑐᓕᕆᓂᖅ. 

b. ᐅᓇ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH) 74 ᐅᓄᕐᓂᐅᔪᖅ ᐋᖅᑭᒋᐊᖅᑕᐅᓯᒪᙱᑦᑐᖅ 

ᑕᒪᐅᙵᖅᐸᒃᑐᓄᑦ ᓇᓄᕐᓄᑦ ᐊᕐᕌᒎᓕᕐᑐᓂᒃ ᖁᓕᓂᒃ ᓇᓐᓄᒐᓱᖕᓇᐅᑎᓪᓗᒍ. ᐊᕐᕌᒎᓕᕐᑐᓂᒃ 

ᑕᓪᓕᒪᓂᒃ ᓇᓐᓄᒃᑕᐅᔪᓐᓇᖅᑐᑦ ᒫᓃᓯᒪᔪᖅ 64-ᓂ ᓇᓐᓄᒍᓐᓇᖅᖢᑎᒃ.  
 

 

 

 

 

 



ᒪᒃᐱᒐᖅ 4 ᐅᑯᓇᓂ 5 

NWMB RM-001 2021 

ᐃᓚᓕᐅᔾᔭᐅᓯᒪᔪᖅ 1 

 

ᐊᔾᔨᙳᐊᖅ 1.  ᕿᒥᕐᕈᐊᕐᓂᖅ ᓄᓇᕗᒥᑦ ᓇᓄᐃᑦ ᐅᓄᕐᓂᖏᓐᓂᒃ (GB = ᐃᑦᓱᐊᖅᑐᖅᕕᒃ, MC = ᖃᒡᒋᐅᔭᖅ). 

ᐊᔾᔨᓐᖑᐊᖅ 2. ᕿᒥᕐᕈᐊᕐᓂᖅ ᐃᑦᓱᐊᖅᑐᖅᕕᒃ ᓇᓄᖏᑦ ᑲᑎᖢᑎᒃ ᐱᔭᐅᔪᓐᓇᖅᑐᑦ (TAH), ᐱᓪᓚᕆᐅᓂᒃᑯᑦ ᐊᒻᒪ 

ᐱᔭᐅᖃᑦᑕᕐᓂᖏᑦᑎᒍ ᑕᐃᒪᙵᓂᑦ 1990-ᒥᑦ. 

